
Efni: Frumvarp til laga um breytingu á lögum um loftferðir, nr. 60/1998

Vísað er í bréf yðar dags. 16. nóvember 2001 þar sem óskað er umsagnar um 
ofangreint frumvarp til laga.

Flugráð fjallaði um frumvarpið á 65. fiindi 29. nóvember 2001 og var 
eftirfarandi umsögn samþykkt samhljóða.

3. gr.
Lagt er til að eftirfarandi texti komi í enda greinarinnar.

Beiting bráðabirgðasviptingar í allt að 7 daga verður ekki borin undir dómstóla. Að 
öðru leyti skal almennum reglum laga um meðferð opinberra mála, eða einkamála 
beitt eftir því sem við á.
Sé sviptingartími 8 dagar eða lengri tími má skjóta ákvörðun Flugmálastjórnar 
íslands til héraðsdóms skv. reglum laga um meðferð opinberra mála og skal 
niðurstaða héraðsdóms sœta kœru til Hœstaréttar.

5. gr.
Lagt er til að eftirfarandi viðbót komi við texta.
Við síðustu setninguna bætist aftarlega “eða ógni öryggi farþega um borð ” þannig að 
lokin á setningunni verði:
“við að gegna störfum sínum eða ógni öryggi farþega um borð skal sæta refsingu skv. 
141.gr.

16 gr.
Á sama hátt og í 3. gr. er lagt til að eftirfarandi texti komi í enda greinarinnar.

Beiting bráðabirgðasviptingar í allt að 7 daga verður ekki borin undir dómstóla. Að 
öðru leyti skal almennum reglum laga um meðferð opinberra mála, eða einkamála 
beitt eftir því sem við á.
Sé sviptingartími 8 dagar eða lengri tími má skjóta ákvörðun Flugmálastjórnar 
íslands til héraðsdóms skv. reglum laga um meðferð opinberra mála og skal 
niðurstaða héraðsdóms sceta kœru til Hœstaréttar.

20. gr.
Á sama hátt og í 3. og 16. gr. er lagt til að eftirfarandi texti komi á eftir setningunni 
“Bráðabirgðasviptingin skal tímabundin”

Flugmálastjórn íslands á ávallt endanlegt ákvörðunarvald um slíka sviptingu til 7 
daga. Sé bráðabirgðasviptingin til 8 daga eða lengri tíma má bera ákvörðun 
Flugmálastjómar Islands undir dómstóla................. ”

Skýringar.

3.16. 20. gr.
Það er skoðun flugráðs að ganga þurfi lengra en frumvarpið gerir ráð fyrir til að 
tryggja úrræði Flugmálastjómar.
Það sem lagt er til eru ítrustu úrræði sem gera má ráð fyrir að ekki verði gripið til 
nema um sé að ræða ásetningsbrot eða svo vítavert gáleysi að nauðsynlegt reynist að 
svipta aðila skírteinum eða leyfum. Þegar slík brot koma upp þarf stofnunin bæði að 
hafa úrræði og vinnufrið til að vinna úr málinu.
Það getur reynst erfitt ef á sama tíma og stofnunin þarf að grípa til svo alvarlegra 
aðgerða, sem getur t.d. verið í kjölfar flugatviks eða flugslyss, þurfi fulltrúar hennar 
að mæta fyrir dómstóla til að verja þær aðgerðir sem gripið hefiir verið til og taldar 
voru nauðsynlegar.

Lagt er til að ógni farþegi öryggi annarra farþega varði það einnig við lög á sama hátt 
og ef hann hindrar þjónustu eða flugliða við störf sín.

5gr .

